სამგზავრო სატრანსპორტო საშუალებების დაქირავება მძღოლთან ერთად
შემსყიდველის შესახებ
ააიპ „ ცისარტყელა“ საგურამოს საბუნებისმეტყველო სკოლა (ს/კ 204441069) მდებარეობს მცხეთის რაიონის, სოფელ საგურამოში, მე-9 ქუჩა, მე-12 სახლი, საფოსტო ინდექსი 3311
ჩვენი სკოლა არის ახალგაზრდა,
ბავშვები თავისუფალი და პასუხისმგებლობიანი,
კოლექტივი მეგობრული.
შესყიდვის საგნის დახასიათება და პირობები
შესყიდვის საგანს წარმოადგენს სწავლის დღეებში მოსწავლეების გადაადგილება დილით - თბილისიდან საგურამოში, ნაშუადღევს საგურამოდან თბილისში.
განსაზღვრულია თბილისში 3 შეკრების ადგილი. შეკრების ადგილები და შესაბამისი გასვლის დროები:
· პირველი საბურთალო, მეტროსადგური დელისი (გასვლის დრო 08:30, საგურამოდან გამოსვლის დრო 16:15) (შესაძლოა დაემატოს შეჩერების ერთი/ორი ლოკაცია) (40  მგზავრი)
· მეორე ვერა, ელბაქიძის დაღმართი (გასვლის დრო 08:30, საგურამოდან გამოსვლის დრო 16:15) (შესაძლოა დაემატოს შეჩერების ერთი/ორი ლოკაცია აღმაშენებლის ხეივანში) (45 მგზავრი)
· მესამე მეტროსადგური სარაჯიშვილი (გასვლის დრო 08:30, საგურამოდან გამოსვლის დრო 16:15) (შესაძლოა დაემატოს შეჩერების ერთი/ორი ლოკაცია) (15 მგზავრი)
ტრანსპორტს ჰყავს გამცილებლები - სკოლის თანამშრომლები/მასწავლებლები.
გასვლის დრო მკაცრად დაცული იქნება. მძღოლებს არ მოუწევთ დაგვიანებული მოსწავლეების ლოდინი.
მომსახურების გაწევის ვადა: 2023/24 წლის  1 სემესტრი. ვადის ამოწურვის შემდეგ, მხარეთა შეთანხმებით, შესაძლებელია გაგრძელდეს დამატებით თითო სემესტრით.
შემსყიდველი მიმწოდებელს წარუდგენს სწავლის პროცესის გრაფიკს სემესტრის დაწყებამდე 10 დღით ადრე.
ტექნიკური დავალება
1. მიმწოდებელმა უნდა უზრუნველყოს მგზავრთა ტრანსპორტით (მიკროავტობუსით ან ავტობუსით) მომსახურება შემსყიდველის მიერ განსაზღვრული მარშრუტ(ებ)ის შესაბამისად.
2. ავტოსატრანსპორტო საშუალების, რომლითაც განხორციელდება მომსახურება, გამოშვების წელი უნდა იყოს არანაკლებ 2005 წელი (ავტომობილის ტექნიკური პასპორტის მონაცემებით).
3. პრეტენდენტმა უნდა წარმოადგინოს ავტოტრანსპორტის საკუთრების დამადასტურებელი დოკუმენტაცია (იჯარის შემთხვევაში - საიჯარო ხელშეკრულება, რომლის მოქმედების ვადა უნდა აღემატებოდეს მომსახურების გაწევის სავარაუდო ვადას არანაკლებ 10 (ათი) დღით).
4. სატრანსპორტო საშუალება უნდა იყოს კომფორტული და მოწესრიგებული. 
5. სატრანსპორტო საშუალებას მომსახურების გაწევისას უნდა ჰქონდეს გავლილი ავტოსატრანსპორტო საშუალებების სავალდებულო ტექნიკური დათვალიერება.
6. სატრანსპორტო საშუალება უნდა მუშაობდეს დიზელის ან ბენზინის საწვავზე.
7. ავტოტრანსპორტში გამართულ მდგომარეობაში უნდა იყოს კონდენციონერი და გათბობის სისტემა, სკამები აღჭურვილი უნდა იყოს ღვედებით.
8. ავტოსატრანსპორტო საშუალებები, რომლითაც განხორციელდება მომსახურება აღჭურვილი უნდა იქნას შესაბამისი სეზონისთვის განკუთვნილი საბურავებით.
9. სატრანსპორტო საშუალება რეგულარულად უნდა ირეცხებოდეს გარედან და ყოველდღიურად სუფთავდებოდეს შიგნიდან.
10. სატრანსპორტო საშუალების ტექნიკურ გამართულობაზე პასუხისმგებელია მომწოდებელი. მომსახურების გაწევის მომენტში გაუმართაობის ან რაიმე ხარვეზის შემთხვევაში მომწოდებელი ვალდებულია უმოკლეს დროში უზრუნველყოს ტექნიკის შეკეთება ან სხვა ტექნიკით ჩანაცვლება საკუთარი ხარჯებით და უზრუნველყოს მგზავრების დანიშნულების ადგილამდე მიყვანა (ტრანსპორტირების დროს მომხდარი უბედური შემთხვევისას მგზავრების ჯანმრთელობის და/ან სიცოცხლის ზიანის ანაზღაურება სრულად დაეკისრება მიმწოდებელს).
11. სატრანსპორტო საშუალების მძღოლს მართვის მოწმობა აღებული უნდა ჰქონდეს მომსახურეობის დაწყებამდე არანაკლებ 5 წლით ადრე.
12. სატრანსპორტო საშუალება აღჭურვილი უნდა იყოს პირველადი სამედიცინო დახმარების ყუთი (აფთიაქი).
13. პრეტენდენტის მიერ შესყიდვების ელექტრონულ სისტემაში ატვირთული უნდა იყოს შევსებული დანართი N1 და N2.
